
DENE ɁEDODOGHÓLNĮ HA YATI NEDHÉ PUBLIC HEALTH ORDER HULYÉ  
July 7, 2020  
(Ɂeją yatı Section 38 chu Subsection 45(2) hulta ɂedırı The Public Health Act, 1994 hots’ı̨ 
begharé dene ɂedodogholnı̨ ha yatı nedhe ts’ı̨)  
Dene ɂedırı dadanedhe nı̨dher 2019 Novel Coronavirus hulyé dene nı̨sı dzıredhı ch’a 
ɁEDIRI YATI HOLĮ T’A, I, Dr. Saqib Shahab, an official with the Ministry of Health and the 
Chief Medical Health Officer for the Province of Saskatchewan, have been authorized by the 
Minister of Health to act under section 45 of The Public Health Act,1994;  
ɁEYI CHU ɁEDIRI YATI HOLĮ T’A, public gatherings and visiting hospitals, long-term care 
facilities and personal care homes can pose a public health threat due to the probability for the 
transmission of COVID-19 which has been designated as a category 1 communicable disease 
pursuant to clause 3(1) of The Disease Control Regulations;  
ɁEYI CHU ɁEDIRI YATI HOLĮ T’A, due to the situation continuing to evolve, I hereby 
rescind my Public Health Order dated June 19th, 2020 effective July 7, 2020, and by virtue of the 
foregoing and under section 38 and subsection 45(2) of The Public Health Act, 1994:  
1. Ku ɂeją Saskatchewan k’eyaghe ɂedırı HESɁA chu ɁEDIRI HOŁE HOɁĄ:  
(a) T’ą dene ɂerıhtł’ıs kuę naradé sı sekuı chu ɂerıhłt’ıs kuę nedhe banełt’u bedarıla ha ɂełotselé 
hots’ęn.  
 
(b) ku dene ɂı̨łarı kuę ɂeła naradé de ɂełedeł ɂesǫt’ele bıt’ası hutó t’ok’e dene ɂełedeł sı 30 dene 
ts’ęn hut’a sı boghedı hoɂą, ku bıt’ası dene ɂełedeł hade 30 ɂązı dene ɂeła nı̨deł ha due sı kulı 
boghedı de dene ɂełch’ası 2 nake meters nadarełya ha hotıe boghedı hoɂą:  
 
(i) ku t’ok’e dene naradé sı dene ɂełk’ech’a yısıɂase narade de, chu t’ok’e ɂeghadalana sı; chu  
(ii) T’a belaa hełtsı sı dene ha bet’oreɂa de huto t’a nanı̨k’e hołɂą tth’ı́ bedı̨ due de hats’edı sı.  
 
Ku t’axą hots’ı̨ t’ok’e dene ɂeła nı̨deł huto t’ok’e ɂası nanı̨ k’e dene ɂełch’ası 2 meter nadé ha 
borenı̨le de, t’ąt’u dene ɂedogholnı̨ bası k’e nųt’a ha ɂeyı huto ɂedırı dene Infection Prevention 
chu Control Officers huto Occupational Health and Safety t’a begharé dene ɂedoghelnı̨ t’a yatı 
holı̨ sı k’e ha.  
ku ɂeją t’a yatı holı̨ k’ı́ t’a ɂasıe hotthe Re-Open Saskatchewan Plan hulye ɂeją Government of 
Saskatchewan website k’e detł’ıs nı̨ hel hılé sı (Saskatchewan.ca) ku dene ɂełedel hodorelɂı̨h  ha 
de hotıe t’anełt’e dene ɂeła nı̨deł boghedı sı ɂedırı t’a. ku nąnı̨ dene t’ąt’u boghedı sı, t’anełt’e sı 
beɂąnełt’e ha due sı ɂeyı k’aɂų hoɂą hoketł’a ɂełotsele ts’ęn.  

ku ɂedırı yatı ɂeją detł’ıs k’ı́ t’ą dene t’ok’e bets’ı̨ yałtı kuę hųlı̨ sı bası hats’edıle sı ɂeją yatı Re-
Open Saskatchewan Plan holı̨ nı̨sı t’ą k’oldé Government of Saskatchewan website t'ok’e detł’ıs 
sı k’e ɂeją (Saskatchewan.ca) ɂeyer tth’ı́ t’anełt’e dene ɂeła nı̨deł sı hotıe boghedı tth’ı́ hoɂą. ku 
ɂeyı tth’ı hotıe boghedı hoɂą t’anı̨łtha dene ɂełga nadarełya dąlı̨ sı bası.  
(c) Horelyų t’ą dene bezı huhdzı sı ɂedırı ɂası hoghełnı̨ dene Medical Health Officer hadı gharé 
ɂedırır dadanedhe (COVID-19) bets’ı̨ hets’edı de kudąne tthenę ts’ęn hoɂą 14 dzıne hots’ęn ɂeyer 
de t’oho nagheda ts’ęn Medical Health Officer betł’esı hı̨łdų tı̨gha ha nųt’ą sı ɂedırı yatı nedhe 
t’a.  
 
(d) ku t’ą dene ɂedırı dene borı̨dher ts’ı̨dhıle naı̨dé de ɂedırı dene t’ąb betł’esı ɂası hoghedı 
Medical Health Officer beyatıe gharé t’ą dene ɂedırı dadanedhe COVID-19 bets’ı̨ ts’ı̨dhıle 
naı̨dher de kudąne nęn tth’ı́ tthenę ts’ęn naı̨dher hoɂą 14 dzıne hots’ęn dene COVID-19 ɂa 
borı̨dher ts’ı̨dhıle naı̨dher ɂa;  
 
(e) ku dene t’ą ɂeła dųnę nęnę ts’ęn dzırı̨ghaı hots’ı̨ k’ąnı̨ nı̨ja de kudąne 14 dzıne hots’ęn tthenęn 
naı̨dher hoɂą t’atthe Canada danı̨ja hots’ı̨, kulı nąnı̨ bedı̨ ghonı̨ ɂedırı dene ɂası hodoghełnı̨ 
Infection Prevention chu Control Officers huto Occupational Health and Safety la k’e ɂası 
hodoghełnı̨ betł’esı de:  
 
(i) dene nakoghodı dene nelı̨ de;  
(ii) dene nakoghodı dene t’ą dene hotthe dene nakanełnı̨ dene hu;  
(iii) t’ą dene bela ɂası bet’a ɂası ghetł’el hu;  
(iv) ku nąnı̨ dene t’a betł’esı ɂası ghetł’el; huto 
(v) kǫn beschęnę k’elnı̨ huto dzıret’aı huto dene dzırelyı dene hats’edı sı.  
 
(f) Horelyų dene t’ą tthenę naradé sı t’oho losı ɂedırı dadanedhe bets’ı̨ honı̨dhęn yeredı hıja de 
kudąne ɂeją Healthline 811 ts’ęn dųłtsı la ku ɂeyı dene Healthline k’e t’anets’edı sı bek’ǫt’e la; 
chu 
 
(g) Ku horelyų dene t’ą dene ɂedırı dadanedhe bets’ı̨ hel naradé sı COVID-19 ɂa ba ɂeya hel 
naradé de kudąne ɂedı̨nı̨ tth’ı 14 dzınę ts’ęn tthenę naradé hoɂą chu ɂeją Healthline 811 ts’ę̨n 
dųłtsı ɂedırı dadanedhe berı̨dı hıja de.  
 
(h) Ku t’ok’e sekuı hodoghedı kuę dahola sı ɂeją yatı nedhe The Child Care Act, 2014 hots’ı̨ yatı 
nedhe k’e, ɂałų ba hoɂą sı sekuı ɂeyer bodoghedı ha dųhųn yatı Re-Open Saskatchewan Plan yatı 
k’e ɂeją detł’ıs sı Government of Saskatchewan website k’e: Saskatchewan.ca.  
 
(i) ku t’a sekuı hoghedı kuę ga ɂąłnedhe k’onı̨ hųlı̨ de huto dene hoghedı ɂeyer ga hoɂą de t’a 
boghedı hoɂą sı ɂedırı yatı t’a ɂeyı hotıe boghedı hoɂą kudąne tthenę ts’ęn halyé hoɂą t’ok’e dene 
dądeł dąlı̨ ha chu ɂedı̨nı̨ tthenę ts’ę naradé hoɂą t’a sekuı chu ɂeyı dene sı, ku ɂeyı chu ɂedırı t’a 
ɂası hoghedı ghare, t’ą dene ɂeyer naradé sı chu sekuı ɂełts’ı̨dhıle narade ha due sı. Ku t’a sekuı 
hoghedı kuę sı dene narade ɂesǫt’ele sı chu t’a boghedı yatı gharé de. 

(j) Ku t’a ɂası nanı̨ kuę ɂedırı hobası bet’oreɂa hıle de kudąne bedaręlye hoɂą. Ku ɂeyı t’ats’edı sı 
ɂeją detł’ıs sı Government of Saskatchewan website t’a ɂası bet’oreɂa chu t’a ɂası ɂedırı gharé t’a 
hoɂą sı bası ɂeją nųłɂı̨h la: Saskatchewan.ca k’e. Ku t’a nanı̨ k’e bedaręlye sı hotıe t’ąt’u hoɂą sı 
hotıe hoghedı hoɂą t’a ɂası gharé sı k’e. Ku t’a busıness k’e daholá t’a ba nųt’ą sı edırı gharé 
ɂedoghelnı̨ hoɂą ɂeją dełt’ıs (b) k’e chu ɂedırı dadanedhe COVID-19 dzıredhı ch’a boghedı hoɂa 
degharé.  
 
(k) ku t’ą busıness bedaręlya hılé sı ɂałų ba hoɂąsı dųhų tsątsąne benı̨ hųlı̨ k’e bets’ı̨ ɂası nanı̨ 
hodorelɂı̨h de ɂeyı ba hoɂą sı.  
 
(l) Ku t’ok’e yałtı kuę dahola ɂałų yatı nųɂa horelɂı̨h de ba hoɂą sı ɂedırı yatı Places of Worship 
Guidelines gharé ɂeją ɂeyı yatı hųlı̨ sı Re-Open Saskatchewan Plan yatı holı̨ nı̨ ɂeją Government 
of Saskatchewan website k’e: Saskatchewan.ca.  
 
(m) Ku t’a ɂası hołe chu dene ɂası k’enaradé yatı sı ɂeją Re-Open Saskatchewan Plan k’e ɂeją 
t’ąt’u nųt’a ha k’ı horelyų detł’ıs sı Re-Open Saskatchewan Plan yatı k’e t’ąt’u dene hel ɂası 
k’enats’ede ha ɂeją Government of Saskatchewan website k’e hųlı̨ sı: Saskatchewan.ca.  
 
(n) Ku bet’ası ɂası k’enatse’ede de ɂeją t’ąt’u bek’enats’ede sı ɂeją Re-Open Saskatchewan Plan 
yatı holı̨ sı k’e hoɂą hotıe boghedı ɂeją t’ąt’u hołe hası detł’ıs sı Re-Open Saskatchewan Plan ɂeją 
horelyų ɂeyı Government of Saskatchewan website k’e thela sı nı̨łɂı̨h ha: Saskatchewan.ca.  
 
2. Ɂeyı ɂa dųhųn DENE HESɁA chu ɁEDIRI K’E NŲT’A HOɁĄ ɂeją Saskatchewan 
k’eyaghe ɂedırı nodhı hoɂą:  
(a) ku t’ok’e nake 2 hulta gharé ɂası hoghedı k’e Dene hesɂa sı, “Licensee t’ats’edı sı” ɂedırı 
hats’edı sı:  
(i) t’ą dene betł’esı ɂałnedhe chu dene hoghedı kuę hoɂą sı ɂedırı The Provincial Health 
Authority Act dene nakoghedı yatı nedhe t’a;  
(ii) t’ą dene bet’esı ɂałnedhe chu dene hoghedı kuę hoɂą sı ɂedırı The Personal Care Homes Act 
dene hoghedı kuę dahola yatı nedhé holı̨ t’a;  
(iii) ku t’ą dene huto t’ą hel hołɂą sı ɂedırı dene hel huto ɂeghalana huto ɂeyı yaghe dene hel 
ɂeghalana de ɂedırı dene k’onı̨ kuę huto betł’esı hoɂą dene nakoghodı ha nųnı̨ɂą de ɂedırı dene 
hobeba ɂeyer yısı́ naradé ba.  
(b) Ku ɂedırı nake hulta 2 gharé t’ąt’u Dene hesɂa hadé, “Facility t’ok’e hoɂą” ɂedırı hats’edı sı:  
(i) ku t’ok’e dene naradé kuę yısı ɂedırı yatı nedhe The Provincial Health Authority Act dene 
nakoghodı yatı gharé;  
(ii) T’ok’e dene naradé kuę ɂedırı yatı The Personal Care Homes Act Dene hoghedı kuę t’a 
begharé yatı holı̨ ɂedırı sı.  
(c) Ku ɂedırı yatı nake 2 hulta gharé ɂedırı Dene hesɂa sı, “Staff Member T’a dene ɂeyer 
ɂeghalana k’ı” ɂedırı hats’edı sı  
(i) t’a ɂeyer ɂeghalana, huto ɂası hełtsı la t’a, t’ą betł’esı hoɂą Licensee of a Facility; chu  
(ii) t’ą ɂeyer dene ts’enı̨ huto t’ą dene nakoghodı sı ts’ęnı̨ ɂeyer Yısı hoɂą.  
 



Page 4 July 7, 2020  
(d) Licensees t’ą betł’esı hoɂąsı ɂeyer yısı t’ą dene ɂeghadalana sı Staff Member k’ı hotıe dzıredıł 
ch’a boghedı hoɂą ɂı̨łaghe kuę hut’a ɂeghadalana hoɂą.  
(e) Ku t’ą betł’esı hoɂąsı sı Lıcensee belaa hetłsı hade ɂeją yatı 2(d) k’e, t’ą dene ɂeyer Ɂeghalana 
sı belaa hełtsı hade ɂeładųne ts’ęn t’ok’e dene k’onı̨ kanadá hadé kudąne ɂeyı dzıreghaı sı bası 
bek’odhere hel kodı hoɂą ɂı̨ghą t’ok’e ɂeghalana sı bası.  
(f) Ku t’ą dene betł’esı ɂası hoɂą sı Licensee k’ı́ t’oho losı dene betł’esı ɂı̨łaghe kuę ɂazı̨ 
ɂeghalana de ba nųt’a ha horeke hoɂą beghǫt’a ha ɂeyı la hełtsı ha, ku t’ok’e dene łą hıle de ɂeyı 
ląt’e ba nųt’a ghonı̨ sı ɂedırı Yatı nedhe holı̨ k’e.  
(g) Ku ɂeją yatı holı̨ sı ɂedırı dene ba hats’edı hılé sı, dene hotıe ghena ha ɂedoghelnı̨ honełtęn 
dene hu, t’ok’e ɂası hoghedı kuę yısı dene hu, dene nakoghodı kuę dene hu, ɂeya k’elnı̨ dene hu, 
dene k’onı̨ kuę dene hu, ɂeya k’elnı̨ dene xa hu, dene ɂası hoghełnı̨ dene hu, dene nakoghodı 
dene hu, naıdı k’olyą hu, naıdı k’olyą ɂełk’ech’a horelyų hats’edı sı, dene yatı dene ts’edı dene 
hu, dene łeghaı̨dher nełɂı̨h dene hu, dene t’ą ɂełk’ech’a ɂası dene ts’edı heł hu, ɂası dı̨łe ha dene 
hu, dene ts’ı̨ ɂası ɂąldele hoghełnı̨ dene hu, dene t’ą ɂası nełɂı̨h (inspectors hu), ɂeyı horelyų ba 
nųt’a sı belaa hełtsı ha.  
(h) Ku ɂeją nake hulta 2(d) chu ɂedırı 2(e) k’e Dene ts’ų nųt’a hats’edı hıle sı belaa hełtsı ha 
t’ok’e Belaa hųlı̨ sı, dene k’onı̨ chu dene hoghedı kuę, huto ɂeładųne belaa hełtsı de ɂeya kuę la 
bets’ı̨ de.  
(i) Ku ɂeyı Dene Ɂeją la bets’ı̨ de ɂeya kuę hospital ɂeghalana ha dué sı̨.  
 
3. I hereby ORDER and DIRECT that in the Province of Saskatchewan:  
(a) |Ku ɂeją taghe hulta 3 ɂedırı Yatı Dene hesɂa gharé hadé “Facility t’ok’e dene k’onı̨” t’ats’edı 
k’ı́ yedaghe nake 2 k’e ɂedırı yatı beghoręt’ą sı:  
(i) Ku ɂeyı horelyų t’a dene k’onı̨ sı ɂeją yatı The Provincial Health Authority Act dene 
nakoghodı yatı nedhe ɂedırı yatı betł’esı Provincial Health Authority hoɂąsı ɂeją The Provincial 
Health Authority Act dene nakoghodı yatı nedhe begharé;  
(ii) HospKu ɂeya kuę ɂedırı yatı begharé hoɂąsı The Provincial Health Authority Act dene 
nakoghodhı yatı nedhe k’e hoɂą chu ɂedırı gharé sı The Provincial Health Authority 
Administration Regulations dene nokoghodı yatı t’a betł’esı yatı ghetł’el gharé;  
(iii) Ku ɂedırı t’a ɂası ghetł’el hats’edı sı Saskatchewan Cancer Agency t’a gu ha dene nakoghodı 
k’e hųlı̨ sı The Cancer Agency Act Dene gu ha nakoghodı ɂedırı yatı betł’esı:  
i. Saskatoon Cancer Centre t’ok’e dene gu ha dene nakoghodı kuę hųlı̨;  
ii. Allan Blair Cancer Centre t’ok’e ɂeją dene nakoghodı́ kuę; chu  
iii. The Hematology Clinic ɂeją dene nakoghodı hu.  
(b) ku ɂedırı taghe 3 yatı bası edırı Hesɂası, “Licensee t’ą betł’esı” nake hulta k’e 2 ɂełelt’e kulı 
ɂedırı yatı beghoręt’ą sı:  
(i) ku t’ok’e dene betł’esı hoɂąsı Provincial Health Authority k’ı́ ɂedırı yatı k’e sı The Provincial 
Health Authority Act dene nakoghodı́ yatı nedhe holı̨ sı k’e;  
(ii) T’ok’e gu ha dene nakoghodı k’e Saskatchewan Cancer Agency k’ı́ ɂedırı gharé boghedı sı 
The Cancer Agency Act dene gu ha nokoghodı yatı nedhe k’e.  
(c) ku ɂedırı 3 hulta k’e ɂedırı Dene Hesɂa yatı nedhe k’e, “Staff Member t’ą dene ɂeghalana sı” 
ɂedırı hats’edı sı:  
(i) any individual who is employed by, or provides services under a contract with, the Licensee 
of a Facility; and  

(ii) t’ą losı dene ɂeyer yısı ɂeghalana ɂeją Yısı dene nakoghodı ha.  
(d) Ku ɂedırı taghe 3 hulta ha Dene Hesɂa hadé, “Individual dene” t’ą hats’edı k’ı ɂeyer yısı 
Dene ɂeghalana sı chu t’ą dene ɂeyer yısı dądeł sı hats’edı sı, kulı nąnı̨ ɂeyer dądeł sı bets’edı 
hadé hats’edıle sı.  
 
(e) Ku t’oho losı dene Net’ı̨ hadé ɂedırı gharé ha:  
(i) T’ą losı t’ok’e Ɂeghalana sı dągha ts’ęn tth’u net’ı̨ t’ok’e Lak’e dągha ts’ęn tth’u betth’ıdhele 
tth’ı net’ı̨ hoɂą. Ku t’oho losı Dene t’ą ɂeyer ɂeghalana sı ɂedırı dadanedhe COVID-19 bets’ı̨ 
honı̨dhęn de ɂeyer Yısı dągha ha due sı. Ku ɂeyer t’ą dene ɂeghadalana sı t’oho losı belaa ch’ası 
nadá tth’ı́ betth’ıdhele net’ı̨ hoɂą tı̨da ts’ęn tth’u. Ku dene betth’ıdhele natser hulɂą de kudąne 
dek’ırıhtł’ıs hoɂą.  
(ii) ku t’ą losı Dene ɂeyer ɂeghalana hıle dekulı net’ı̨ hoɂą, ku ɂeyer dągha ts’ęn tth’u, 
betth’ıdhele net’ı̨ hoɂą dągha ts’ęn tth’u ɂeyer Yısı. Ku t’oho losı dene ɂedırı dadanedhe COVID-
19 ɂa ba ɂeya honı̨dhęn de ɂeyer Yısı dągha ha due sı́. T’oho losı dene tth’ıdhele natser hulɂą de 
horelyų dek’erıhtł’ıs hoɂą t’a Betł’esı ɂası hoghedı sı beł.  
 
ku dene t’ą losı dene heł ɂeghalana de ɂeyer yısı hoketł’a benı̨ k’e ɂası ɂat’ı̨ hoɂą 
surgıcal/procedure denenı̨ k’e ɂası ɂat’ı̨ hoɂą, t’oho losı ɂeyer Yısı ɂeghalana de, dene hel 
ɂeghalana huto nake (2 meters) dene ch’ası nadher ha due dé. Ku nąnı̨ dene ɂeyı dene hel 
ɂeghalana hıle de chu ɂeyı ts’ı̨dhıle hoɂı̨hıle de ɂedırı nake (2 meters) hoghełnı̨ hoɂą dene ch’ası 
hok’etł’a nats’edher hoɂą.  
Ku ɂedırı yatı nedhe holı̨ sı t’anı̨łtha dene xa sughua nadłı̨ ts’en holı̨ sı t’ą dene ɂası̨ 
hoghełnı̨ Chief Medical Health Officer betł’esı, t’ats’ęn horełnı̨hıle nadłı̨ ts’ęn.  
ɁEDIRI DZINE K’E Regina holı̨ sı, Saskatchewan, ɂedırı 6 hulta  dzıne k’e July, 2020.  
_____________________________________ 
Dr. Saqib Shahab FRCPC  
Government of Saskatchewan ha k’oldé he  
Chief Medical Health Officer Dene hoghedı ha k’oldheré 

 


